
Юрий Семеагер

ЭЛЛИ ЮРЬЕВА СУМА СУСА
Кӗр ылтӑнӗ каллех сарать ҫӗн сарӑм,
Илем кӳрет чӑваш тӗсӗпеле.
Паян Элли умне пырса пуҫ тайрӑм 
Чун-чӗрери таса хисеппеле.

Епле аван: сар кун хёвелё евёр 
Чӑваш ялавӗ вёлкёшет хитрен.
Пулса тӑрас килет юман та кевёр,
Хӑмла пекех хунас килет тёпрен.

Тарӑнланса ҫунат сарать халь Шетмё, 
Танӑш пёви те пур ҫав ярӑмра.
Алла, Элли Няманӗн йӑхӗ пётмё:
Сӑвапӑр тымарта та хунавра.

Ҫирӗклӗре ҫирӗк сасси пулсассӑн, 
Яманакра —  ялав вӗҫнин сасси.
Ҫаз йыхравпа ҫӗн вӑй илетхавассӑн 
Паян Пшонкӑпала Ванюшкасси.

Ҫав ҫӗкленӳ чун-чӗрере шӑранӗ 
Юман вуттин хӗрӳ кӑварӗ пек.
Ҫурхи пӑр пек шатӑртатса тапранӗ 
Ентешсенче ыр ӗҫ тӑвас кӗрнек.

Ху Питӗрте мӗнле хӑюллӑн уҫнӑ 
Манит картин ҫич хутлӑ алӑкне.
Шӑп ҫавӑн пек хӗвеллӗ шурӑмпуҫӑн 
Эс пил паран Трак енӗн халӑхне.

Кӗр ылтӑнӗ каллех сарать ҫӗн сарӑм,
Хӑй хӗлхемне, ав, сапрӗ вӗрене.
Паян, Элли, умна пырса пуҫ тайрӑм 
Яту асран тухма пӗлмен енне.


